
Dorvvolaš skuvla
Dorvvolašvuođa dovdu boahtá das, go giinu berosta 
dus. Lea dakkár dovdu, ahte dus lea Mearkkašupmi. 
Máŋggat áššit eai  dovdo dorvvolažžan okto. 
Givssideapmi ii dovdo dorvvolažžan. Olggušteapmi 
ii dovdo dorvvolažžan. Juohkehaš mis galggašii 
guorahallat, mo mii láhttet eará olbmuiguin, mo mii 
hállat olbmuide ja mo mii doaibmat, vai šaddá dorvvolaš 
skuvla. Dorvvolaš skuvla čohkiida olbmuin, sániin 
ja daguin. Buohkaid skibir ii dárbbaš leat, muhto lea 
dehálaš, ahte mii dohkkehat juohkehačča dakkárin go 
son lea. Mii buohkat leat dáppe seamma dehálaččat 
ja mis lea seamma ollu mearkkašupmi. Ii oktage leat 
fuonit dahje buoret olmmoš go don, mii leat buohkat 
ovttaveardásaččat, nu ahte manin eat láhtteše, hálaše 
ja doaimmaše dan mielde. Dan láhkai, ahte buohkain 
livččii buorre leat. 

Juohkehaš mis lea dáppe earálágan. Earáláganvuohta 
lea stuorra oassi eallima ja dainna galgá oahppat 
eallit. Geange ii galggaše guođđit okto danin go son 
lea earálágan. Olgohápmi ii leat sivva meannudit 
olbmuiguin earáláhkai, mii leat buohkat olbmot. 
Olbmot eai galggaše dovdat ahte sii leat olgguštuvvon 
earáláganvuođa geažil. Olbmot dubmejit nubbi 
nuppi álkit ovdagáttuideaset geažil. Naba jos mii 
vuolggášeimmetge oahpásmuvvat olbmuide almmá 
ovdagáttuid?

